
Dat klengt Fridden 

Do souz et stëll a roueg. An engem klengen Eck. Eigentlech war et héi däischter, 

mee et selwer huet Lucht gemaach. Et huet sech héi verstoppt, wëll et e 

Schutzraum gesicht huet. Ze vill wollten et nerven. Elo setzt et hei am Eck. Gejot. 

Onroueg. 

Dat klengt Fridden. 

Gejot vun deenen Groussen an deenen Haarden. Schon erëm hunn si mateneen 

gestridden. Déi aggressiv Roserei mat den hannerhältegen Ligen. D’Habgier mam 

Neid. Dat onschëllegt Nodroen mam trotzegen Stolz. Emmer erëm geet et ëm 

déi selwegt Themen: Ween ass méi grouss? Wien kann am beschten fir d’Wuel 

vun den eenzelnen Menschen suergen?  

Dëst alles ass dem klengen Fridden ze vill. Et ass verschwonnen an huet sech 

verstoppt. Et huet sech vun hinnen gejot gefillt. Iergendwou op der Flucht huet 

et d’Zouversicht gesinn verschwannen. Et ass lanscht d’Hoffnung komm. Si louch 

um Buedem ouni sech ze bewegen. 

Héi am däischteren Eck fillt sech d’Fridden secher. Héi wollt et bleiwen. Nëmmen 

net bei die anner zereck. Héi war et wait eweg vum Gejeitz. Héi hat et seng Rou. 

Vun deenen anneren an och vun de Menschen. Hei konnt et säi Friddensliicht a 

Rou flackeren loossen, ouni dass een et ausbleist. Hei konnt et an den Buedem e 

Peace-Zeechen molen. An och déi wäiss Dauf huet sech entspannt.  

Firwat jot een d‘Fridden? Et war dach sou kleng … sou zerbriechlech… sou 

onbedeitend…?? Nee, bei dësem Gedanken huet et missen schmunzelen. Et war 

zwar kleng an zerbriechlech. Dat stemmt. Awer onbedeitend? Dat war et op kee 

Fall. Ganz am Geigendeel: eigentlech gëtt et vu jiddereengem wertgeschat. 

Am klengen wéi am Groussen. Eigentlech wollt jiddereen et hunn. A villeicht war 

genau dat de Problem. Jiddereen wollt dat klengt Fridden hunn. Et besetzen. Et 

fir déi eegen Zwecker gebrauchen an eventuel och mëssbrauchen. An dat huet 

dat kléngt Fridden genervt, wann zwou verschidden Säiten dat klengt Fridden fir 

dei eegen perseinlech Interessen benotzen wollten. Et fillt sech zerrappt. Et huet 

net mei gehaalen. Et gouf gejot, eweg gedrängt, an et huet sech zereck gezunn. 

E klengt Fridden op der Flucht.  



Verschiddener soen souguer, dass si et iergendwou hibrengen. Sie soen „mer 

bréngen iech Fridden”. Dobäi hatten si d’Fridden net an der Valiss, mee 

politesch, wirtschaftlech oder militäresch Interessen. Dat klengt Fridden hunn se 

dobäi verdriwwen. 

Annerer hatten d’Fridden vergiess. Wahrscheinlech war et fir si schon ze laang 

hier. Er huet een vun 73 Joer mam Fridden geschwat. Mee iwwert d‘Joren ass 

d’Fridden als selbstverständlech ugesinn ginn an ass net mei mat Liewe gefëllt 

ginn. Et huet sech bei hinnen eidel gefillt an net mei wei eng Decken, déi si 

emarmt. 

Dobäi wollt et dach einfach grouss sinn. Sech mat der Hoffnung freen an mat der 

Verséinung Fester feieren. Dat war dach eigentlech d’Zil vum Fridden. Bei hinnen 

sinn: Liewen. Fräi sinn. Et wollt net gejot oder benotzt ginn. Et wollt och net 

vergiess oder higeholl ginn. Et wollt wertgeschat ginn. Mat Léift versuergt. 

Sou soutz d’Fridden am Eck. Et huet ugefangen ronderem sech ze kucken an et 

war iwwerrascht: Do waren jo nach annerer. D’Léift an d’Leidenschaft. 

D’Vertrauen an d’Staunen. D’Verginn an d’Würd. Si all waren do. An och 

d’Hoffnung koum gestäipt vum Courage an der Kraft op d’Fridden zou.  

Do wollt d‘Fridden aus sengem Eck eraus. Bei déi anner. „Mer sinn méi“ sot et 

sech. Mei wei déi Grouss an Haart. Mer hu méi ze soen. Méi ze ginn. „Dat gëtt 

mäi Joer“ huet d’Fridden sech gesot an ass lass gangen. 

 

 

Zuversicht/ confiance  Hoffnung / espoir     Mut/ courage 

Versöhnung/  réconciliation Freiheit/ liberté   Liebe/ amour  

Leidenschaft / passion, engagement   Vertrauen / confiance 

Staunen / étonnement  Vergebung/   pardon  Kraft / Puissance 

Frieden/ paix     Würde / dignité  Respekt / respect 

 

 

 


